
						উইকিসংকলন থেকে

					

					


					
					
					এই পাতাটির মুদ্রণ সংশোধন করার সময় সমস্যা ছিল। 
৩৮
বুয়রদিগের উৎপত্তি।



 ২। ঐ স্থানের ঔপনিবেশিকগণের মধ্যে সমাজ ও ধর্ম্ম সম্বন্ধীয় যেরূপ নিয়ম প্রচলিত আছে, তাহার কোনরূপ পরিবর্ত্তন হইবে না।

 ৩। তাঁহাদিগের উপর অপর কোনরূপ নূতন কর ধার্য্য হইবে না।

 ৪। ডচ্ ইষ্টইণ্ডিয়া কোম্পানীর ঐ স্থানে যে সকল বিষয়াদি আছে, তাহা ইংরাজগণকে প্রদত্ত হইবে।

 ৫। দেশের মধ্যে কোম্পানীর যে সকল নোট বা কাগজ, মুদ্রারূপে চলিতেছে, তাহার মূল্যম্বরূপ, কোম্পানীর যে সকল বাড়ী ও জমি আছে, তাহা ইংরাজগণ প্রাপ্ত হইবেন।

 এইরূপ কতকগুলি নিয়ম স্থিরীকৃত হইলে, ১৭৯৫ খৃষ্টাব্দের ১৬ই সেপ্টেম্বর বুধবার অপরাহ্ন ৩ ঘটিকার সময়, ইংরাজ সেনাপতি জেনাল ক্রেগের (General Craig) অধীনে, ১৪০ শত ইংরাজ সৈন্য আসিয়া, কেপ নগরের দুর্গে প্রবেশ পূর্ব্বক শ্রেণীবদ্ধভাবে দণ্ডায়মান হইলে, ডচ্ কোম্পানীর সৈন্যগণ তাঁহাদিগের পতাকা হস্তে বাদ্য বাজাইতে বাজাইতে আসিয়া, ইংরাজ সৈন্যগণের নিকট আত্মসমর্পণ করিলেন।

 ১৪৩ বৎসর দক্ষিণ আফ্রিকায় রাজত্ব করিবার পর, অদ্য হইতে ডচ্ ইষ্টইণ্ডিয়া কোম্পানীর রাজত্ব শেষ হইল, এবং উহা ইংরাজজাতির হস্তে ন্যস্ত হইল।

		 এই পাতা শেষ সম্পাদিত হয়েছে ০৩:৩১টার সময়, ১৩ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

